
GOUVÈNÈ CUOMO ANONSE DE KONSÈ GRATIS SYMPHORIA NAN ANPITEYAT 

LAKEVIEW PANDAN GWO FWA 2016 ETA NEW YORK 
 

Pèfòmans Senfoni a mete aksan sou ane transfòmatif teren fwa, kolaborasyon 
solid avèk anpiteyat Konte a 

 
Envestisman yo Konplete pwojè “Central NY Rising” – Ki se yon Inisyativ Pwojè 

Revitalizasyon Rejyon Nò Eta a ki Reyisi, pou Devlope Ekonomi an epi Kreye 
Nouvo Opòtinite 

 
 
Gouvènè Andrew M. Cuomo jodia te anonse ke de konsè òkès senfoni gratis pral fèt 
nan Anpiteyat Lakeview Konte Onondaga pandan Gwo Fwa 2016 Eta New York pou 
selebre renovasyon ki te revitalize litoral lwès nan Onondaga Lake. Ókès, Symphoria ki 
baze nan Syracuse pral pèfòme a 7:30 p.m. nan dat 29 Out ak 1ye Septanm nan 
espektak ki gratis avèk admisyon regilye nan Fwa a. Yon ekspozisyon fedatifis pral fèt 
apre konsè 1ye Septanm lan. 
 
“Pèfòmans sa yo vini kèk jou anvan premye anivèse anpiteyat la e se pi bon fason pou 
mete aksan pou chanjman transfòmatif ki te fèt toupatou nan Central New York”, 
Gouvènè Cuomo te deklare. “Grasa envestisman ki sible nan byen rejyonal tankou 
Fwa Eta ansanm avèk gwo kowòdinasyon avèk patnè nou yo nan nivo konte ak lokal, 
ekonomi Central New York kounye a ap kòmanse atenn lòt nivo ke nou pat wè depi kèk 
deseni e sa sètenman merite selebrasyon.” 
 
Konsè yo mete aksan sou angajman Gouvènè Cuomo pou ranfòse ekonomi Central 
New York. Nouvo anpiteyat konte a te jwi de gwo sipò piblik nan premye sezon konplè 
konsè yo e byento, moun ki prale nan fwa yo pral anmezi pou eksperimante rezilta plan 
$50 milyon dola Gouvènè a pou revitalize teren fwa yo, avèk yon nouvo antre, yon pi 
gwo midway, yon premye park RV ak travay enfrastrikti enpòtan ki depoze fondasyon 
pou pwochen kwasans. 
 
Egzekitif Konte Onondaga Joanie Mahoney te deklare, “Gen eksitasyon nan lè a 
pou fwa ane sa ak pou retou gwo aktivite mizik nan Central New York. Avèk angajman 
san fayit Gouvènè a nan rejyon nou an, nou te fè yon diferans ansanm. Konsè sa yo 
non sèlman ap make okazyon an, men lap ba nou yon moman pou n poze epi gade ki 
kote nou te soti.” 
 
Symphoria pral pèfòme yon pwogram mizik popilè apati fim nan Lendi, espektak 29 Out, 



avèk yon atansyon sou syans fiksyon, enkli mizik nan “Star Wars” ak kèk mizik nan 
Akademi, Emmy ak konpozitè prim gayan Grammy John Williams. Pèfòmans Jedi 1ye 
Septanm kowenside avèk Jou Fòs Lame nan Fwa e li pral santre sou mizik patriyotik, 
sa ki gen ladan “God Bless America”, “1812 Overture”, “The Stars and Stripes Forever” 
ak yon salitasyon nan fòs lame, ki fèt apre yon espektak fedatifis. Direktè Mizikal 
Symphoria Lawrence Loh pral fè toulède pwogram yo. 
 
Direktè Symphoria Managing Catherine Underhill te deklare, “Nou kontan anpil pou 
nou patisipe nan Gwo Fwa Eta New York ak pou pèfòme nan bèl sèn anpiteyat la. 
Eksitasyon an ap fèt pandan de nwit bon jan kalite mizik, e mwen konnen ke nou pral 
bay gwo pèfòmans.” 
 
Fwapral opere bis navèt pou pran moun yo nan fwa eta pou rive nan antre anpiteyat la 
anvan konsè a, epi retounen nan teren fwa apresa. Bis navèt la ap kite nan Gate 2 sou 
teren fwa kòmanse nan apeprè vè 4:30 p.m. Sa yo se menm navèt yo ki pral fonksyone 
pandan kat konsè mizik country ak rock nan anpiteyat la pandan Fwa a. Konsè yo 
gratis. Patisipan yo pral itilize tou espas pakin regilye bis navèt yo pou yo ale nan veyikil 
yo apre konsè yo. 
 
Fwa Eta avanse admisyon lavant tikè yo a $6 e yo ka achte yo sou entènèt nan 
etix.com, vandè ofisyèl tikè fwa a sou entènèt, ak nan tout episri Wegmans,Topsak 
Price Chopper toupatou nan eta. 29 Out se premye nan de jou pou granmoun yo nan 
Fwa a, kote granmounyokaantre gratis. 1ye Septanm se Jedi Twa Dola, sa ki redwi pri 
admisyon an a $3 sou entènèt ak nan baryè a. Biyè yo pou jou sa pral nan lavant sou 
entènèt nan dat 31 Out sèlman. 
 
Lendi 29 Out se jou granmoun nan Fwa, e yap mete aksan sou li nan pèfòmans 2 p.m. 
pa Peter Noone Hermits Herman ak konsè nan sware a avèk Brian Wilson nan teren 
Chevy. Admisyon an gratis pou nenpòt moun ki gen laj 60 ane oswa pi gran. Jou sa se 
jou Letye tou, ki prezante yon konpetisyon selebrite pou fè milkshake, lavant ozanchè 
chak ane gwo blòk fomaj pou charite, ak yon konpetisyon tire lèt bèf. Espektak Wade 
Midway a gen yon pwomosyon spesyal nan jou sa, ofri braslè ki valab 10 pakou pou 
sèlman $10. 
 
Pwen enpòtan Jou Fòs Lame Mèkredi 1ye Septanm nan se yon seremoni spesyal kap 
ono re tout ansyen ak nouvo manm yo nan fòs lame nan 11 a.m. nan Veterans 
Memorial andeyò Bilding òtikilti a. Manm yo nan militè a tou te patisipe nan parad 6 p.m. 
Fwa a ak nan 10yèm Pèfòmans Band Mountain Division nan 1 p.m. sou sèn Regional 
Artists Variety. Admisyon an gratis pandan tout jounen an pou manm sèvis aktif yo 
oswa veteran yo ki gen idantifikasyon militè. 
 
Pwojè “Central NY Rising” 
Anons jodi a vin konplete pwojè “Central NY Rising”, ki se plan global rejyon an pou 
jenere kwasans ekonomik ki djanm ansanm ak devlòpman kominote a. Eta a deja 
envesti prèske 3 milya dola nan rejyon an soti depi 2012 pou prepare tèren pou plan an 
– nan kapitalize sou opòtinite mache global la yo, ranfòse antreprenarya epi kreye yon 



ekonomi enklizif. Jounen jodi a, chomaj la desann nan pi ba nivo li depi avan Gwo 
Resesyon an; enpo sou revni pèsonèl ak antrepriz yo bese; epi biznis yo ap chwazi zòn 
tankou Syracuse, Oswego ak Auburn kòm destinasyon pou devlope ak envesti. 
 
Kounye a, rejyon an ap akselere pwojè “Central NY Rising” nan ak yon envèstisman 
$500 milyon dola Eta a, atravè Inisyativ Revitalizasyon Rejyon Nò Eta a, ke Gouvènè 
Cuomo te anonse nan mwa Desanm 2015 lan. Envestisman 500 milyon dola eta a pral 
ankouraje biznis prive yo pou yo envesti plis pase 2.5 milya dola – epi plan rejyon an, 
jan li te soumèt la, gen pwojè pou bay jiska 5,900 nouvo pòs travay. Gen plis 
enfòmasyon ki disponib isit la. 
 
Enfòmasyon sou Symphoria 
Symphoria se yon òkès ki antyèman pwofesyonèl kap desèvi Syracuse ak Central New 
York. Se youn nan sèlman de òkès ko-op nan Etazini, ki te fonde pa preske 50 manm 
nan ansyen Okès senfoni Syracuse, sa ki te konsidere kòm youn nan pi gwo 50 òkès 
nan Etazini. Symphoria angaje avèk pasyon pou sèvi kominote l avèk òkès ki enspire ak 
ansanbl pèfòmans ansanm avèk pwogram edikasyon inove pou timoun tout laj. 
SymphoriaCNY sou Facebook, Twitter ak Instagram. Vizite 
youtube.com/ExperienceSymphoria pou videyo yo. Pou w jwenn plis enfòmasyon sou 
Symphoria oswa pou achte biyè yo, vizite ExperienceSymphoria.org oswa rele 
Symphoria Box Office nan 315-299-5598 ekstansyon 201. 
 
Kèk Enfòmasyon sou Gwo Fwa Eta New York La 
Fwa Eta New York, ki opere pa Depatman Agrikilti ak Mache Eta New York , fonksyone 
kòmanse nan 25 out pou fini 5 septanm 2016. Misyon Fwa a, ki reflete nan tèm li, “Find 
Your GREAT!”, (jwenn grandè w) se pou montre sa ki pi bon nan agrikilti New York 
pandan l ap bay bon jan kalite amizman. 
 
375 kawo tè espas Fwa Eta New York la aktyèlman nan pwosesis pi gwo 
transfòmasyon li te sibi depi li te premye louvri pòt li nan ane 1890. Plan 50 milyon dola 
Gouvènè Andrew M. Cuomo a apre lanse espas sa a nan plizyè fason, amelyore kalite 
eksperyans moun ki renmen ale nan fwa la yo, epi pote pi gwo benefis ekonomik pou 
rejyon an. Amelyorasyon yo genyen ladan yo yon nouvo antre prensipal remakab, ark li 
a raple pòtay ki te akeyi moun ki renmen ale nan fwa yo nan lane 1900, yon espas 
mitan 15 kawo tè ki pi laj (Wade Shows Midway) ki ka kenbe plis manèj pase anvan, epi 
nouvo kote ki deziyen pou pake 315 karavàn (Empire RV Park) ki gen aksè a dlo 
soutèren, sèvis egou ak sèvis elèktrik. Plan an pral amelyore pozisyon Espas Fwa Eta 
New York la yo, tankou yon espas ki gen kalib premye ran, k ap fonksyone pandan tout 
ane a, ki gen plizyè itilite, epi ki ka atire plis evènman ak vizitè k’ap soti tout kote nan 
peyi a. Ou ka wè desen yo isit la. 
 
Anplis Fwa anyèl Eta New York la, Fairgrounds akeyi plizyè douzèn aktivite agrikòl 
pandan tout ane a, sa ki gen ladan kèk nan pi prestijye ekspozisyon cheval ak betay 
rejyon Norheast la. Wap jwenn pwogramasyon evènman k ap fèt pandan tout ane a 
disponib sou Sitwèb Fwa a. Jwenn Gwo Fwa Eta New York sou Facebook, swiv 
@NYSFair sou Twitter, epi gade foto Fwa nan Flickr.com/photos/nysfair. Epitou, nou 

http://regionalcouncils.ny.gov/content/central-new-york
file://///otda-smb/otda_shared/ta/Translation%20Unit/Translations/NYS%20Governor's%20Office/Cuomo%20Administration/Translated%20PDF%20to%20be%20Sent/youtube.com/ExperienceSymphoria
http://nysfair.ny.gov/
http://www.agriculture.ny.gov/
https://www.flickr.com/photos/nysfair/sets/72157668784209846/
http://www.nysfair.org/year-round-events/
http://www.facebook.com/nysfair
http://twitter.com/nysfair
http://www.flickr.com/photos/nysfair/


ankouraje Nouyòkè yo pou voye nenpòt lide yo genyen sou Gwo Fwa Eta New York lan 
nan adrès imèl sa statefairideas@agriculture.ny.gov. 

